
Эш программаһы үҙенсәлектәренең характеристикаһы: 

- Эш программаһы дөйөм белем биреү федераль дәүләт белем биреү стандарттарының положенияларына яраҡлы төҙөлгән. 

- Борай районы муниципаль районының муниципаль дөйөм белем биреү бюджет учреждениеһы “Борай ауылы 2-се гимназияһы”ның урта дөйөм белем биреү программаһына нигеҙләнеп төҙөлдө. 

- Борай районы муниципаль районының муниципаль дөйөм белем биреү бюджет учреждениеһы “Борай ауылы 2-се гимназияһы”ның 2019-2020 уҡыу йылының «Уҡыу  планы»на  яраҡлы  рәүештә төҙөлдө.
  Программа: Уҡытыу рус телендә алып барылған дөйөм белем биреү ойошмаларының I – XI кластары өсөн “Туған (башҡорт) тел һәм әҙәбиәт” предметы буйынса белем биреү өлгө программаһы  (авт.-төҙ.: В.И.Хажин, Ә.Х.Вилданов, Ф.Ә.Аҡҡужина). –Өфө: Китап, 2017.-104 бит.
 Уҡыу ҡулланмаһы: Хажин В. И. , Вилданов Ә Х., Аҡҡужина Ф. Ә.  Башҡорт теле һәм әҙәбиәте:  уҡытыу рус телендә алып барылған дөйөм белем биреү ойошмаларының 10 – сы класы өсөн туған (башҡорт) телен һәм әҙәбиәтен өйрәнеү өсөн уҡыу ҡулланмаһы.  – Өфө: Китап, 2018. -344 бит.
 Эш программаһы 17 сәғәткә ҡаралған (аҙнаға 0,5 сәғәт), база кимәлендә.
   Программа буйынса башҡорт теленә өйрәтеүҙең маҡсаты һәм бурыстары: 

· Уҡыусыларҙа башҡорт телендә һөйләгәнде, уҡығанды, тыңлағанды аңлау күнекмәләре булдырыу (аудирование).

· Башҡорт теленең өндәрен, һүҙҙәрен дөрөҫ әйтеп, үҙ-ара һөйләшергә, тәҡдим ителгән темалар, ситуациялар буйынса һөйләргә өйрәтеү.

· Дәреслектәге, уҡыу ҡулланмаларындағы текстарҙы, башҡорт гәзит-журналдарын үҙ аллы һәм аңлы уҡыу күнекмәләрен биреү.

· Аралашыуҙа кәрәк була торған типик һөйләмдәрҙе күсереп, үҙ фекерҙәрен билдәле кимәлдә үҙ аллы яҙыу күнекмәләрен булдырыу.

· Башҡорт телен өйҙә, йәмәғәт тормошонда, хеҙмәт процесында практик файҙаланырға өйрәтеү.

· Башҡорт телен практик өйрәнеүгә бәйләп, балаларҙы башҡорт халҡының тарихы, мәҙәниәте, сәнғәте, әҙәбиәте, милли йолалары, башҡорт халҡының күренекле шәхестәре, уларҙың эшмәкәрлеге, ижады менән таныштырыу, башҡорт халҡына, үҙҙәре йәшәгән төйәккә ихтирам һәм һөйөү тәрбиәләү.

· Текстағы яңы һүҙҙәр, фразаларҙы аңлатыу, һүҙлек эше үткәреү мотлаҡ.

· Башҡорт теленең фонетик, лексик, грамматик нормалары буйынса белем һәм күнекмәләр булдырыу.
1. Сығарылыусы уҡыусы база кимәлендә үҙләштерәсәк:
- Туған тел нормаларын өйрәнеү, уларҙы ғәмәлдә ҡулланыу.
- Кешеләр менән эффектив аралашыу өсөн туған телдә тел эшмәкәрлегенең төрҙәрен өйрәнеү: (уҡыу, һөйләү, яҙыу, телмәрҙе ишетеү аша ҡабул итеү (тыңлау һәм аңлау).
-Туған телдең лексикаһы, фразеологияһы буйынса төп стилистик ресурстар (орфоэпик, грамматик, лексик, орфографик, пунктуацион), телмәр этикеты нормалары, уларҙы һөйләү һәм яҙыу телмәрендә ғәмәли ҡулланыу тәжрибәһен үҙләштереү, телмәрҙә үҙ-үҙеңде камиллаштырыуға ынтылыу.
-Тел мәҙәниәтенә бөтә кешелек донъяһы ҡомартҡыһы булараҡ яуаплылыҡ, киләсәктә үҫешер өсөн туған телдә уҡыуҙың, туған әҙәбиәт әҫәрҙәрен өйрәнеүҙең әһәмиәтлелеген асыҡлау.
-Тирә-яҡты, тирә-яҡта үҙеңде танып-белеү, кеше һәм йәмғиәт мөнәсәбәттәрендә аһәңлелек тыуҙырыу маҡсатынан, күп аспектлы диалог булдырыу өсөн бер өҙлөкһөҙ уҡыу ихтыяжы тыуҙырыу.
База кимәлендә уҡыусы нимәләргә өйрәнеү мөмкинлеге аласаҡ:
- Үҙ халҡыңдың, бөтә Рәсәй, Бөтә донъя күренекле әҫәрҙәрен уҡыу аша туған телдең эстетик-аралашыу мөмкинселектәрен асыҡлау, үҙ милләтеңдең бер өлөшө икәненә  төшөнөү.
- Төрлө этно-мәҙәни йолаларҙы сағылдырыусы әҫәрҙәр менән танышыу.

2. Программаның йөкмәткеһе
       Урта дөйөм белем биреүҙең федераль дәүләт белем биреү стандарттары буйынса ике төркөмгә бүленеп ҡарала: база һәм тәрән кимәлдә. Сығарылыш уҡыусыһы өйрәнә:  башҡорт телен практик өйрәнеүгә бәйләп, балаларҙы башҡорт халҡының тарихы, мәҙәниәте, сәнғәте, әҙәбиәте, милли йолалары, башҡорт халҡының күренекле шәхестәре, уларҙың эшмәкәрлеге, ижады менән таныштырыу, башҡорт халҡына, үҙҙәре йәшәгән төйәккә ихтирам һәм һөйөү тәрбиәләү. База кимәлендәге һөҙөмтәләр дөйөм грамоталылыҡҡа, көндәлек томош өсөн компетенция алыуға йүнәлтелгән.
Туған (башҡорт) теле 
База кимәлендә
Телмәр һәм аралашыу
1. Тел һәм аралашыу. Телмәр ситуацияһы. Һөйләү телмәре, яҙма телмәр. Диалог һәм монолог. Монолог, монолог төрҙәре (хикәйләү, тасуирлау, фекерләү). Диалог, диалог төрҙәре (диалог этикеты, диалог).

 2. Һөйләү һәм яҙма телмәрҙең үҙенсәлектәрен асыҡлау, һөйләү һәм яҙма телмәр өлгөләрен анализлау. Монолог һәм диалогты айыра белеү.  Монолог менән диалогтың бөтә төрҙәрен өйрәнеү. Коммуникатив маҡсаттарҙы аңлау. Формаль һәм формаль булмаған шәхес-ара аралашыу типик ситуацияларында һөйләшеү нормаларының тәртибенә эйә булыу.
Телмәр эшмәкәрлеге
Эшмәкәрлек төрө булараҡ телмәр. Формаль һәм формаль булмаған мәҙәниә-ара һәм шәхе-ара аралашыуҙарҙа кешеләр араһындағы аралашыуҙарҙың эффектлығын тәьмин итеүсе телмәр эшмәкәрлеге төрҙәрен үҙләштереү (тыңлау, уҡыу, һөйләү һәм яҙыу).
 Туған тел лексикаһының һәм фразеологияһының төп стилистик ресурстарын, төп нормаларын (орфоэпик, лексик, грамматик, орфографик, пунктуацион), һөйләү этикеты нормаларын үҙләштереү; уларҙы телдән һәм яҙма фекерҙәрҙе барлыҡҡа килтергәндә һөйләү практикаһында ҡулланыу тәжрибәһен булдырыу; телмәрҙе үҙаллы камиллаштырырға ынтылыу.
 Уҡыу, телмәрҙе ишетеү аша ҡабул итеү, һөйләү һәм яҙыу мәҙәниәте.  Телмәр эшмәкәрлегенең төрҙәрен үҙләштереү. Текстағы төп һәм өҫтәлмә мәғлүмәтте аңлау. Уҡылған һәм ишетелгән текстың ҡыҫҡаса һәм тулы йөкмәткеһен тапшыра белеү. Уҡыуҙың төрҙәрен (мәғлүмәт эҙләү, ҡарап үткәреү, танышыу өсөн уҡыу, өйрәнеү), дәреслек һәм башҡа мәғлүмәт саралары менән эшләү төрҙәре өйрәнеү.
Телмәрҙе ишетеү аша ҡабул итеүҙең төрҙәренә эйә булыу.  Уҡылған һәм тыңланған тексты яҙа белергә өйрәтеү (тулы, ҡыҫҡаса, һайланма). Аралашыуҙың маҡсаты, даирәһенә ҡарап төрлө яҙма һәм һөйләм монологик һәм диалогик текстар төҙөү. Айырым тема буйынса материал туплау, эҙләү һәм алған мәғлүмәтте анализлау, яраҡлаштырыу.  
Текст 
Тел хеҙмәте булараҡ текст. Текст төшөнсәһе, текстың төп билдәләре. Тема, коммуникатив маҡсат, текстың төп идеяһы. Текстың микротемаһы. Һөйләмдәрҙе бер-береһенә бәйләү юлдары, текстың өлөштәре. Абзац. Телмәр төрҙәре: тасуирлау, хикәйәләү, хөкөмләү.  Текстың төҙөлөшө, планы. Текста теманы үҫтереү юлдары. Тектың информацион эшкәртеү төрҙәре: план, конспект, аннотация. Тексты уның темаһы, төп идеяһы, төҙөлөшө яғынан анализлау. Текстың планын төҙөү. Текстың мәғәнәүи өлөштәрен асыҡлау, текста һөйләмдәрҙең бер-береһенә бәйләү юлдарын билдәләү. Текстың телмәр үҙенсәлектәрен анализлау. Төрлө типтағы, стилдәге, жанрҙағы текстар төҙөү. Текст төҙөү нормаларын үтәү. Телдән һәм яҙма рәүештәге текстарҙы баһалау, төҙәтеү. Тексты мәғлүмәти эшкәртеү.

Телдең функциональ төрҙәре
Телдең функциональ төрҙәре: йәнле һөйләү теле; стилдәр: фәнни, публицистик, рәсми ҡағыҙҙар стиле; әҙәби. Уларҙы ҡулланыу даирәһе, аралашыуҙың типик ситуациялары, бурыстары. Әҙәби телмәрҙең үҙенсәлектәре. Фәнни стилдең жанрҙары (доклад, мәҡәлә, рецензия, баһалама, аннотация), публицистик (сығыш яһау, мәҡәлә, интервью, очерк), рәсми ҡағыҙҙар стиле (доверенность, расписка, ғариза, заявление), йәнле һөйләү стиле (хикәйәләү, әңгәмә, бәхәс). Текстың ҡайһы стилгә ҡарағанын асыҡлау. Төрлө стиль, жанрҙағы телмәр төҙөү: тезис, конспект, баһалама, хат, расписка, доверенность, заявление, резюме; тасуирлау, хикәйәләү, хөкөмләү.   Тиҫтерҙәре алдында ҙур булмаған доклад, реферат сығыш яҙау; бәхәстәрҙә ҡатнаша белеү (дәлилләү). 
       Тел тураһында төшөнсә
Туған тел-  үҫешеүсе күренеш. Телдең ҡулланыу формалары: әҙәби тел, диалекттар.
Туған тел – матур әҙәбиәт. Туған телдең һүрәтләү саралары. Уларҙы телмәрҙә ҡулланыу. Туған тел фәне булараҡ тел ғилеме. Коммуникатив эшмәкәрлектең кеше тормошонда мөһим роль уйнауын аңлау, туған телдең йәмғиәттә, дәүләттә, хәҙерге тормошта кәрәклегенә төшөнөү. Туған телдең килеп сығышы һәм үҫеше тураһында ябай мәғлүмәттәр алыу, башҡа телдәр менән бәйленешен асыҡлау. Хәҙерге туған телдең функциональ төрҙәрен айырыу. Туған телдең матурлығын, тәрәнлеген, һүрәтләү сараларына байлығын тойоу.
Фонетика һәм орфоэпия 

Фонетика – тел ғилеменең бер бүлеге. Телдең берәмеге булараҡ өн. Һуҙынҡы өндәр системаһы. Тартынҡы өндәр системаһы. Өндәрҙең телмәр ағышында үҙгәреүе. Фонетик транскрипция. Ижек. Баҫым. Фонетиканың төп саралары. Тел ғилеменең бүлеге булараҡ орфоэпия. Дөрөҫ әйтеү, баҫым ҡуйыу нормалары. Транскрипция аша һүҙҙәрҙең әйтелеү һәм яҙылыу үҙенсәлектәен аңлатыу. Һүҙҙәргә фонетик анализ яһау. Әҙәби тел ҡағиҙәләренә тура килтереп һөйләшеү. Орфэпик нормалар буйынса үҙеңдең һәм башҡа кешеләрҙең телмәрен баһалау. Фонетик, орфоэпик белемдәрҙе үҙ телмәреңдә файҙаланыу. 
Графика 

Тел ғилеменең бер бүлеге булараҡ графика. Яҙма әҙәбиәт үҫеше тураһында мәғлүмәт. Башҡорт алфавиты. Өн һәм хәреф. Яҙыуҙа тартынҡы өндәрҙең ҡалынлыҡ-нәҙеклеген билдәләү. Билдәләү ыҫулдары. Ҙур һәм бәләкәй хәрефтәр. Яҙма әҙәбиәттең кешелектең үҫеш тарихында мәғәнәһен асыҡлау.  Һүҙҙәрҙең өн һәм хәреф составын асыҡлау. Һүҙҙәрҙе өн һәм хәреф составы яғынан анализлау. Һүҙлектәрҙән, энциклопедияларҙан мәғлүмәт туплағанда алфавитты белеүҙе дөрөҫ ҡулланыу. 
Морфемика һәм һүҙьяһалыш                                                                                                      Һүҙҙең иң бәләкәй киҫәге булараҡ морфема. Һүҙьяһалыш һәм  форма яһаусы ялғауҙар. Һүҙҙең нигеҙе, нигеҙгә инмәгән морфемалар. Форма яһаусы морфема булараҡ ялғау. Тамыр.  Тамырҙаш һүҙҙәр. Тартынҡыларҙың сиратлашыуы.  Ялғау төрҙәре. Һүҙҙәрҙәге тарихи үҙгәрештәр. Этимология тураһында төшөнсә. Этимологик һүҙлектәр. Тел ғилеменең бер бүлеге булараҡ һүҙьяһалыш.  Төрлө һүҙ төркөмдәренең яһалыу үҙенсәлектәре. Һүҙҙәргә яһалышы яғынан анализ. Һүҙьяһалыш ыҫулдары. Морфеманы телдең мәғәнәүи киҫәге булараҡ өйрәнеү.  Морфемаларҙың һүҙьяһалышта һәм һүҙ формаларын яһауҙа ролен аңлау. Морфемалар, һүҙьяһалыш  тураһындағы белемдәрен дөрөҫ яҙыуҙа ғәмәлдә ҡулланыу. Ғәмәлдә этимологик һүҙлектәр ҡулланыу.  
Лексикология һәм фразеология 
Тел ғилеменең бер бүлеге булараҡ лексикология. Тел берәмеге булараҡ һүҙ. Фекерҙе, хистәрҙе, эмоцияларҙы белдереүҙә һүҙҙең роле. Кешенең интеллектуаль, тел  үҫеше күрһәткесе булараҡ  тел байлығы.  Һүҙҙең лексик һәм грамматик мәғәнәһе. Бер һәм күп мәғәнәле һүҙҙәр, һүҙҙең тура һәм күсерелмә мәғәнәһе.  Лексик турағилешлек. Башҡорт теленең аңлатмалы һүҙлеге.  Синонимдар. Антонимдар. Омонимдар. Телдең синонимдар, омонимдар һүҙлеге. Килеп сығышы яғынан лексика, үҙләштерелгән һүҙҙәр. Сит телдән ингән һүҙҙәр. Актив һәм пассив лексика. Архаизмдар, историзмдар, неологизмдар. Иҫкергән һүҙҙәр һәм неологизмдар. Туған тел лексикаһы ҡулланыу даирәһе яғынан.  Дөйөм ҡулланылышлы һүҙҙәр. Диалекттағы һүҙҙәр. Терминдар һәм профессионализмдар. Лексиканың стилистик төркөмдәре. Тел ғилеменең бер бүлеге булараҡ  фразеология. Фразеологизмдар, уларҙың мәғәнәһе. Мәҡәлдәр, әйтемдәр,  афоризмдар. Фразеологик һүҙлектәр. Лексик һүҙлектәр һәм туған телдең һүҙлек байлығын өйрәнеүҙә уларҙың роле.  Фразеология һәм лексикологияның төп һүрәтләү саралары. Фекерҙе, хистәрҙе, эмоцияларҙы белдереүҙә һүҙҙең ролен асыҡлау һәм тел байлығын үҫтереү ихтыяжы барлығын аңлау. Һүҙҙәрҙе уларҙың мәғәнәһен, ҡулланыу даирәһен, аралашыу маҡсатын  аңлап ҡулланыу. Үҙеңдең һәм башҡа кешеләрҙең һөйләшеүен дөрөҫ, аныҡ, теүәл булыуы яғынан баһалау. Һүҙҙәргә лексик анализ. Төрлө лексик һүҙлектәрҙән (аңлатмалы, синонимдар, антонимдар, иҫкергән һүҙҙәр, сит телдән алынған һүҙҙәр, фразелогик,..) кәрәкле мәғлүмәт ала белеү һәм уларҙы төрлө эшмәкәрлектә ҡулланыу. Телдең һүрәтләү сараларын төрлө стилдәге әҫәрҙәрҙә күҙәтеү, функциональ төрлөлөгөн  асыҡлау. 
Морфология 

Тел ғилеменең бер бүлеге булараҡ морфология.  Лексик-грамматик төркөм булараҡ һүҙ төркөмдәре.  Һүҙ төркөмдәрен классификациялау принциптары.  Туған телдә һүҙ төркөмдәре. Үҙ аллы һүҙ төркөмдәре. Исем, сифат, һан, алмаш, ҡылым, рәүештең морфологик, синтаксик үҙенсәлектәре. Хәл ҡылым, сифат ҡылымдарҙың һүҙ төркөмдәр араһында тотҡан урыны. Ярҙамсы һүҙ төркөмдәре, уларҙың төрҙәре.  Ымлыҡтар. Төрлө Омонимдарҙың төрлө һүҙ төркөмдәренән килеүе.  Һүҙ төркөмдәрен грамматик, морфологик, синтаксик билгеләре буйынса асыҡлау. Морфологик анализ. Башҡорт теле нормалары буйынса төрлө һүҙ төркөмдәрен ҡулланыу. Морфология буйынса белемдәрен ғәмәлдә ҡулланыу- дөрөҫ яҙыу. Морфология сараларын төрлө стилдәрҙә ҡулланыу, функциональ төрлөлөктә күҙәтеү.
      3.  Календарь-тематик план 
	№
	Сәғәт һаны
	Тема
	Үткәреү көнө
	Иҫкәрмә

	
	
	
	План буйынса
	Фактик
	

	1. 
	1
	Тел тураһында дөйөм төшөнсә. Тел ғилеменең бүлектәре. Башҡорт теленең фонетикаһы
	02.09
	
	

	2. 
	1
	 Тикшереү  диктанты  «Ҡаршылау» 
	16.09
	
	

	3. 
	1
	Сингармонизм.Башҡорт һүҙҙәрендә ижек төҙөлөшө.  Башҡорт теленең лексикологияһы
	30.09
	
	

	4. 
	1
	Башҡорт яҙмаһы тураһында. Һүҙҙәрҙең грамматик мәғәнәһе
	14.10
	
	

	5. 
	1
	Изложение  «Аҡ ҡар өҫтөндә ҡара күмерҙәр»
	11.11
	
	

	6. 
	1
	Башҡорт һүҙҙәренең ялғауҙары үҙенсәлеге.
	25.11
	
	

	7. 
	1
	Башҡорт телендә һүҙҙәрҙең фонетик варианттары
	09.12
	
	

	8. 
	1
	Контроль диктант  «Әсәкәйем!»
	23.12
	
	

	9. 
	1
	Исем
	20.01
	
	

	10. 
	1
	 Сифат
	03.02
	
	

	11. 
	1
	Һан  
	17.02
	
	

	12. 
	1
	Ҡылым. Башҡорт телендә юҡлыҡты белдереү
	02.03
	
	

	13. 
	1
	Изложение “Мөхәббәт”
	16.03
	
	

	14.
	1
	 Алмаш. 
	13.04
	
	

	15.
	1
	Ярҙамсы һүҙ төркөмдәре.
	27.04
	
	

	16.
	1
	 Контроль диктант  «Тел һәм ер»
	11.05
	
	

	17.
	1
	Үтелгәндәрҙе ҡабатлау.
	25.05
	
	


4. Контроль-баһалау материалдары 

Программа материалының үҙләштереү кимәле уҡыусыларҙың дәрестәрҙә телдән биргән яуаптарына һәм яҙма эштәренә ҡарап баһалана. Бының өсөн башҡорт теленән һәр класта түбәндәге күләмдә контроль эштәр, яҙма эштәр үткәреү ҡарала:
Контроль диктант – 3; изложение – 2;
	№
	 Тема 

	1
	«Ҡаршылау»

	2
	«Әсәкәйем»

	3
	«Тел һәм ер»


Изложениелар 

	№
	 Тема 

	1
	«Аҡ ҡар өҫтөндә ҡара күмерҙәр»

	2
	Мөхәббәт


Тикшереү  диктанты

  «Ҡаршылау»
Килен күсен Аҫылбикә бик һәйбәтләп, бөтә шартына килтереп. Ололап ҡабул итте. Ипле генә теремек ҡатынды морондоҡ әсәй тип ҡуйғаәны. Айымды ҡаршы алғанда ул:

- Төклө аяғың менән төш, килен! – тип бал-май ҡаптырҙы. 

Айым, арбанан төшөргәйыйынғандай, ҡондоҙ бүркен төҙәтеп, тун салғыйҙарын яйлап, үрәсәгә тотондо. Юҡ, төшмәй әле, килештерә генә ни бары. Ул ярҙамға мохтаж һымаҡ, илтифатлы йылмайым, мөләйем генә:

· - Ергә төшөр инем дә, таяныр нәмә юҡ,- тигән булды.

· Ҡәйнәһе киленгә шундай саҡта таяныс мал бирергә тейеш. Аҫылбикә уны ҙурланы: тана-торпонан ғына түгел, көмөш ҡыялы эйәр һалынған, айыл ҡойошҡандарында ваҡ-ваҡ тәңкәләр йымылдап торған, ошо көнгә тип күптән инәүләнгән ялбыр яллы, дуға муйынлы, йәйек ҡойроҡло ерән юрға бейәне етәкләп килтерҙе. 

·  - Атта йөрөргә әүәҫ икәнеңде беләм, киленкәйем. Эйәреңдең үңдек кейеҙенә таянып төш тә беҙҙең ергә ныҡлы аяҡтарың менән баҫ, балам!

· Аҫылбикә шунда уҡ Айымдың аяҡ аҫтына үҙ ҡулдары менән аҡ кейеҙ йәйҙе.

 (З.Биишева).
                                                 Изложение №2

“Аҡ ҡар өҫтөндә ҡара күмерҙәр”.

      Туҡһандың өҫтөнә сыҡҡан кесе инәйем бер иртәлә үтә бойоҡ күренде. Мин хәл – әхүәл һорашҡас, имен, тине, хатта йылмайғандай булды, ләкин барыбер уның күңеле һүрән ине. Ныҡлап төпсөнә торғас, әйтеп бирҙе :

· Бөгөн   таңда иланым, - тине.

· Ниңә иланың?

· Былай ғына... Ҡартлыҡ иҫәрлегелер инде.

Әсә  күҙ йәштәренә ҡарата улдың битараф ҡалыуы мөмкин түгел, әгәр әсәһе туҡһанды уҙған, ә улы алтмышты ҡыуып барған булһа, бигерәк тә.

     Мин ҡайта – ҡайта һораштым :

· Әллә рәнйеттеләрме? Әллә сиреңде йәшерәһеңме?

· Мин йәлләп иланым.

· Кемде?

· Көҙөрә сәсле ялан аяҡ ҡыҙҙы. Һигеҙ йәшлек сабыйҙы.

· Кем ҡыҙын?

Кесе инәйем был һорауға ҡолаҡ һалманы, үҙенекен дауам итте :

· Усаҡ тоҡандырырға өйҙә шырпы булмағас, ажғырып торған ҡышҡы иртәлә һоҫҡо тоттороп, әсәһе уны күлдәксән көйө ут күршегә тере күмер алырға ебәрә. Ҡуҙҙы алғас, кире йүгерә был. Үҙҙәренең ишек төбөнә еткәс, тайып китә лә лып итеп ергә ултыра, һоҫҡолағы утлы күмерҙәр ҡар өҫтөнә сәселә. Ап – аҡ ҡарҙы, әйтерһең, ҡап –ҡара күҙ йәштәре өтөп, өңөп ала. Ҡыҙ бала шул ултырған килеш әрнеп илап ебәрә. Яланғас үксәләре боҙға йәбешә. Ул бала мин инем. Бөгөн таңда уянып, ана шул сабыйҙы һағыныуҙан иланым. Тыйылыр әмәл юҡ. Мөмкин булһа, уға иң йылы әйберҙәремде кейҙерер, иң татлы һыйҙарымды бирер инем. Юк шул. Күпме үкенһәң дә, мөмкин түгел. Йәнә... Шул мөмкин түгеллек үкенесенән өҙгөләнеп иланым мин...

Бына шулай икән. Бәхетле булһа ла, бәхетһеҙ булһа ла, беҙҙең бала сағыбыҙ оҙон – оҙаҡ йылдар буйынса артыбыҙҙан эйәреп килә.

Дөрөҫөрәге, беҙҙең күңелебеҙҙән китмәй. Кесе инәйемде әйтәм, һикһән йылдан артыҡ ваҡыт үтмәс, ялан аяҡ ҡар өҫтөнән йүгереп килгән бала сағын ҡыҙғанып илай. Был үҙе сабыйлыҡ түгелме? Сабыйлыҡтар, моғайын, ә сабыйлыҡ, моғайын, сафлыҡтар. Сәселеп киткән күмер таптары ғына аҡ ҡарҙы ҡараға әйләндерә алмай.                     (М. Кәримдән.)     
Контроль диктант №1
“Әсәкәйем!”
   Ер йөҙөндә күме генә әсә булмаһын, һәр кешегә үҙ әсәһе һәйбәт һәм матур тойола. Шулай булырға тейеш тә инде.

        Әсәй! Минең һөйөклө әсәкәйем! Һиңә ниндәй генә матур, иркә, йылы һүҙҙәр әйтһәм дә, аҙ булыр : улар йөрәгемдәге иң – иң нескә тойғоларымды асып еткерә алмаҫ кеүек. Әсәкәйем! Бергенәм! Күк йөҙөндәге яҡты ҡояшҡа тиңләйем һине. Мең –мең рәхмәттәр уҡыйым.

        Ауыр ваҡыттарҙа таяныс эҙләп тә, урғылып торған шатлыҡтарымды уртаҡлашырға ла һиңә йүгереп киләм, иң яҡын кешем һин, әсәй. Һәр ваҡыт мине аңлайһың, дөрөҫ юл өйрәтәһең.

        Әлбиттә, һине рәнйеткән саҡтарым да булғандыр. Бөтәһе өсөн дә ғәфү ит, әсәйем. Киләсәктә һинең йөҙөңә бер ваҡытта ла ҡыҙыллыҡ килтермәм! (100 һүҙ.)

Изложение №2

                                                          “Мөхәббәт”.

Борон-борон заманда,күп йылдар артылышында булған,ти бер гүзәл ер. Ағастар, ҡуйы урман булып, ҡояшты ҡаплар бейеклеккә еткән. Мәғрур ҡаялары, күкрәк киреп, был ожмах утрауын һалҡын бурандарҙан, әсе елдәрҙән һаҡлаған. Шишмәләре саф, таҙа булған, ә тәме,шифаһы үлер сиккә еткән кешене лә аяҡҡа баҫтырған. Яландарҙа береһенән-береһе матурыраҡ, алһыуыраҡ хуш еҫле гөлдәр үҫкән. Сәскәнән сәскәгә хуш еҫле бал йыйып бал ҡорттары осҡан. Был матурлыҡҡа һоҡланып көнө-төнө һандуғас һайраған. Ошо ерҙә бер егет йәшәгән. Үҙе уңған, төҫкә сибәр, буйға һомғол, көслө икән. Бейек тау баштарына менеп, бөркөттәрҙең осоуын күҙәткән, күкрәк тултырып йырлаған. Уҡ-һаҙағын тотоп, урман-яландарҙы гиҙгән, һунарсылыҡ иткән. Хәлдән тайып сарсағанда, ятып шишмәләрҙән һыу эскән. Ләкин ни генә эшләһә лә, нимәгә генә тотонһа ла, күңеле болоҡһоп тик торған, ниҙер етмәгән, күңеле ҡайҙалыр саҡырған, өмөтләндергән. Ул ошо мөғжизәне эҙләп, бар ерҙе ҡыҙырған, тыуған еренән алыҫайғандан-алыҫая барған. Һәм түҙмәгән егет, бер көн хәлдән тайғас, күккә ҡарап мөрәжәғәт иткән: “Эй, Ҡояш-әсәм! Тыңласы, минең һүҙемде, ярҙам итсе?! Хәлем бик һәйбәттән түгел. Көндән-көн һарғаямын, кибәмен. Бар сер йомғағын үҙенә йомған билдәһеҙ ҡошто таба алмайым. Кем ул? Нимә булды минең менән?” “Эй,балам, балам! Мөхәббәтһеҙ кеше йәшәмәй тигәндәре дөрөҫ икән. Ниндәй генә йән эйәһе булһа ла, парлы булырға тейеш. Ана ҡоштарға ғына ҡара, нисек күңелле һайрайҙар. Ә һин бөр үҙең, янында һинең ҡүңеленде иш итерҙәй кешенең юҡ - шуға ауыр. Ярҙам итәм мин һиңә, улым. Үҙемдең баламды-ҡыҙымды бирәм. Тик шартымды ғына тыңла: бер ҡасан да уға ауыр һүҙ әйтмә, ауыр вакыттарҙа ла ҡул күтәрмә. Сөнки ул –илаһи зат. Һине яратыр, һиңә бәхет бирер өсөн тыуған ул. Усаҡ йылыһын да һаҡлаусы, киләсәгеңде дауам иттереп йәм биреүсе лә ул буласаҡ. Күп нәмә һинән торасаҡ. Йәберләмә, ишеттеңме, һәр саҡ ихтирам ит!” Ошо һүҙҙәрҙе әйткән дә Ҡояш-әсә ергә алтын уҡтарын йүнәлткән. Егет был тиклем дә яҡтылыҡта күҙҙәрен йомған. Бер ни тиклем ваҡыттан һуң күҙен асып ҡарай ҙа хайран ҡала. Алдында тал сыбығылай зифа буйлы, оҙон ҡара сәсле, ҡарлуғас осошон хәтерләткән ҡашлы, бешкән муйыл төҫөндәге ҡара күҙле һылыу ҡыҙ баҫып тора. Тыйнаҡ ҡына йылмая ла: “Һаумы, егет кеше!Мин һинең хәләл ефетең булам! Ауыр саҡтарҙа ярҙам итеүсе, бейеклектәргә этәреүсе, яҡшы эштәргә өндәүсе мин булырмын”-, ти ул. Ә егет ҡыҙға ҡарап, күҙен дә ала алмай тора, ти.Ҡараңғы төндәрҙә йондоҙҙар киңлегендә эҙләгән, ялан-ҡырҙарҙа тапмаған, һунарҙа атмаған мөғжизәнең ошо икәнен аңлаған. Һәм шул көндән башлап Егет менән Ҡыҙ бик бәхетле, татыу йәшәй башлағандар.Үҙҙәре кеүек уңған, матур балалар үҫтергәндәр. 

-Оҡшанымы әкиәт?- Өләсәйем яратҡан һорауын биреп ҡуйҙы.

(Балалар фольклоры)

Контроль диктант №2

 “Тел һәм ер”.

  Мин күңелдәрҙе  күмеп киткән күп – сар, рух баҫыуының ҡый баҫҡан аяныслы яҙмышы хаҡында уйланам. Әле ҡасан ғына милләтебеҙ рухи яҡтан ташландыҡ хәлдә йәшәне. Ерҙе лә сүп баҫа, рухты ла.

      Бер юғалтҡан ерҙе яңынан яулап алырға мөмкин. Уға көс менән булһа ла, тир түгеп булһа ла, ҡан ҡойоп булһа ла ҡабат хужа булып була. Ташландыҡ ерҙе яңынан терелтеп, уны шаулап ултырған иген баҫыуына әйләндереп була. Бер үлгән ерҙе терелтеп була...

     Ә бына бер үлгән телде һис ҡасан да, һис бер мөғжизә менән дә терелтеү мөмкин түгел. Туған теленән яҙған, милли моңдарынан мәхрүм булып, милли асылынан айырылып үҫкән кешеләрҙең яңынан тыуған мөхиткә әйләнеп ҡайтыуҙары, әсә телендә яңынан телдәре асылыуы һирәк була торған хәл. (113 һүҙ.) 
(Р.Бикбаевтан.)

